Հ Ի Մ Ն Ա Վ Ո Ր ՈՒ Մ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1739-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
    «Թափոնների մասին» օրենքի 13-րդ հոդվածի 1-ին մասի համաձայն՝ թափոնների պետական հաշվառումը իրականացվում է Հայաստանի Հանրապետության կառավարության սահմանած կարգով, նույն օրենքի  3-րդ մասի համաձայն՝ վտանգավոր թափոններ առաջացնող և թափոնների տեղադրում իրականացնող իրավաբանական անձինք և անհատ ձեռներեցները, օրենքով և իրավական այլ ակտերով սահմանված կարգով ոլորտում լիազորված մարմնին պարտավոր են ներկայացնել վարչական վիճակագրական հաշվետվություններ, իսկ 4-րդ մասի համաձայն՝  թափոնների վերաբերյալ վարչական վիճակագրական հաշվետվության ձևը և դրա լրացման հրահանգը սահմանում է շրջակա միջավայրի ոլորտի պետական կառավարման լիազորված մարմինը։   Թափոնների պետական հաշվառման կարգը սահմանված է Հայաստանի Հանրապետության կառավարության 2006 թվականի դեկտեմբերի 7-ի N 1739-Ն որոշմամբ։ «Թափոնների առաջացման, օգտագործման և հեռացման մասին» Ձև N 1-թափոն (տարեկան) վարչական վիճակագրական հաշվետվության ձևը և հաշվետվության լրացման հրահանգը հաստատված են բնապահպանության նախարարի 2002 թվականի  օգոստոսի 22-ի N 112-Ն հրամանով։
   Հաշվի առնելով Կառավարության և լիազոր մարմնի ամբողջությամբ էլեկտրոնային փաստաթղթաշարժի անցման քաղաքականությունը, անհրաժեշտություն է առաջացել էլեկտրոնային դարձնել վտանգավոր թափոններ առաջացնող և թափոնների տեղադրում իրականացնող իրավաբանական անձանց և անհատ ձեռնարկատերերի կողմից թղթային տարբերակով հաշվետվությունների կազմման և  շրջակա միջավայրի նախարարություն ներկայացման գործընթացները։
1. Առաջարկվող կարգավորման բնույթը
«Հայաստանի Հանրապետության կառավարության 2006 թվականի դեկտեմբերի 7-ի N 1739-Ն որոշման մեջ փոփոխություն կատարելու մասին» Կառավարության որոշման նախագծով (այսուհետ՝ Նախագիծ) նախատեսվում է սահմանել, որ հաշվետվությունների կազմման և լիազոր մարմին ներկայացման գործընթացները պետք է իրականացվեն բացառապես էլեկտրոնային եղանակով, այդ նպատակով ստեղծված՝ «Շրջակա միջավայրի կառավարման  ոլորտի թվային ծառայությունների հարթակ» էլեկտրոնային համակարգի (այսուհետ՝ էլեկտրոնային հարթակ) համապատասխան բաժնի միջոցով: 
1. Նախագծի մշակման գործընթացում ներգրավված ինստիտուտները
Նախագիծը մշակվել է շրջակա միջավայրի նախարարության կողմից։
1. Ակնկալվող արդյունքը
 Նախագծի ընդունման դեպքում իրավաբանական անձինք և անհատ ձեռնարկատերերը թափոնների կառավարման ոլորտում շրջակա միջավայրի նախարարության կողմից մատուցվող ծառայություններից կարող են օգտվել բացառապես էլեկտրոնային եղանակով՝ օգտվելով էլեկտրոնային հարթակի համապատասխան բաժնից, ինչն էլ կնվազեցնի փաստաթղթաշարժի վրա ծախսվող ժամանակը և կբարձրացնի աշխատանքի արդյունավետությունը: 
Էլեկտրոնային փաստաթղթի տեսքով ստեղծված տվյալները կպահպանվեն դրանց էլեկտրոնային հարթակում, հասանելի կլինեն և ավելի մատչելի եղանակով կօգտագործվեն թափոնների կառավարման կամ վերահսկման, ինչպես նաև պաշտոնական վիճակագրության մշակման, արտադրման և տարածման ոլորտների լիազոր մարմինների կողմից՝ թափոնների հաշվառման և պաշտոնական վիճակագրության վարման, թափոնների հավաքման, փոխադրման, օգտահանման կամ հեռացման թույլտվությունների ստացման համար և  այլ գործընթացներում։
1. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
1. Կապը ռազմավարական փաստաթղթերի հետ. Հայաստանի   վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ.
Նախագիծն ուղղված է Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածի 2.3-րդ բաժնի «Թվայնացում» գլխի չորրորդ պարբերությամբ սահմանված միջոցառման ապահովմանը, այն է՝ հանրային ծառայությունների թվայնացում, դրանց առցանց հասանելիության ապահովում։                                          

